
сердце его образом креста честнаго. Святый же Висарион возбнув II и л. 203 об. 
шед отъят от манастыря постниц село, и продав его за 60 литр злата и 
положи злато в церкви постниц онех. Се убо сей святый сиа глаголы по-
веда, яже слыша от самех уст пречистыя божиа матере и святаго Иоана 
Крестителя господня, яко неудобь стяжати мирская отрекшимся мира, 
противно бо есть богу и святым его. Тако же бо обретохом и во святаго 
Иоана Златаустаго писании глаголющее: яко некто святый отец слыша не
коего христолюбца умерша, и словутное свое село давша манастыреви 
святаго Иоана, и святый о сем опечалися и воздохнув и рече: увы мне, 
яко погуби таковый душу свою. И глаголаша ему братиа: что, отче, 
скорбиши о нем помиловану ему быти. Святый же отец рече к ним: о та
ковом дару глаголю вам, чада, — аще кто даст убогим и худым братиям, 
то во спасение души есть. Се бо видех в минувшую ту нощь о брате том II 
умершем, о нем же вы глаголете, яко стояше душа его пред богом на л. ж 
суде, и осужена есть душа его мучитися села того ради. И молящеся свя
тей богородицы и святому Иоану Предтечи о души той, и слышах глас 
глаголющ: кто даст село да отпустят село то от манастыря, и тогда отпу
щена будет душа та от муки. Сие бо не сего ради реченно есть, еже бы 
никто же иноком и инокиням милостню сотворил, добро есть даяти сим 
милостиню и полезно, но кая безмятежная милостини. Села же даяй ма
настыреви мужескому или женскому, сей разстризает сих мних или ино
кинь, еже паки обращает их во многоплетенныя сети мирскиа, в мятеж, и 
уныние и леность, даже и до блуда еже есть ров погибельный. Внегда бо 
иноцы или инокиня исходят на села многажды впадают во всясиа сети 
дьяволя и во иныя, от них же избави ны Христос бог наш моленьми пре
чистыя его матери, и святаго Иоана Предтечи и Крестителя и святаго 
Мельхиседека архиерея и царя, и святаго огненоснаго II пророка Илии и "*■ 204 ° ' 
всех святых, преподобных постническое житие подражавших, и всех свя
тых в безконечныя веки веком. Аминь; 

Бог, вся сотворивый, рекий праведному Ною: роститеся и плодитеся 
и наполните землю и обладайте ею. Гой же господь и творец, хотяй твоего 
государскаго плода, сотвори семени твоему благородие. 

По рожении же той же господь может и возрастити и сердце его сотво-
рити в безстрашии, и смысл в крепости, и управити путь его ко благопо-
лучению, еже иноверныя покоряти и грады супостат наследити, и просла-
витись во приятелех честну, во вразех же страшну, и в желаниих хотениа 
поспешителну, и к молящим его милосерду, всего же паче еже к самому 
богу и ко святым его молебну, и к нам молебником своим благочестну. 
Сего ради, государи, веселись о благочадии сии, сотвори милосердие к по
винным ти, преврати гнев на милость, бог же свой праведный гнев, еже 
о твоих согрешении имать к тебе на милость превратит II и оставит л. 271 об. 
ти согрешения и богодарованый ти плод сопрестолники ти укрепит во 
веки. 

Бог же мира да буди с тобою, государем, вовеки. 


